
Լոռու մարզպետ Արթուր Նալբանդյանի շնորհավորանքի խոսքը ՀՀ

դատախազության համակարգի մասնագիտական տոնի կապակցությամբ

Վանաձորում կազմակերպված միջոցառման ժամանակ

Հարգելի  պարոն դատախազ, հարգարժան ներկաներ

 Հայաստանի  հանրապետության  դատախազության  համակարգի

մանագիտական  տոնն   այս  տարի  հոբելյանական  տարեդարձ  ունի,  և  թույլ  տվեք

սրտանց  շնորհավորել  Ձեզ,  համակարգի  բոլոր  ծառահողներին  և  վետերաններին

այդ հոբելյանի առթիվ:

95  տարին փոքր ժամանակահատված  չէ  սակայն,  կարևորելով  այդ  ամյակը,

առիթն  է  նշելու  նաև,  որ  դատախազական  գործառույթները Հայաստանում

բազմադարյան արմատներ ունեն,  որոնք սկիզբ են առնում հայ իրավական մտքի

հնագույն աղբյուրներից,  սկիզբ  են  առնում  միջնադարի մեր խոշորագույն

մտածողների աշխատություններից`  այդ ուղղությամբ ևս  մեր  ժողովրդին  բևեռելով

մոլորակի քաղաքակիրթ ազգերի շարքում: 

Մենք  այսօր  հպարտությամբ  ենք  նշում,  որ  Հայաստանի  Հանրապետության

նորօրյա պատմության մեջ դատախազությունն իր կազմավորման օրվանից դարձավ

հասարակության  սոցիալ-իրավական դիմանկարի յուրատեսակ կրողն ու

արտահայտիչը`  ծանրակշիռ ավանդ ունենալով հասարակական առողջ



հարաբերությունների հաստատման ու պետական շահերի պաշտպանության

 գործում:

Հայաստանի երրորդ Հանրապետության  գոյության անցած տասնամյակների

ընթացքում  դատախազական համակարգը արմատական բարեփոխումներ ունեցավ`

իր   գործունեությունն էլ ավելի համապատասխանեցնելով Հայաստանի

Հանրապետության Սահմանադրության  պահանջներին,  համաշխարհային և

եվրոպական չափանիշներին:

Այսօր,  կարող ենք փաստել,  որ Հայաստանի Հանրապետության

դատախազությունը  երկրում օրինականության և իրավակարգի պաշտպանության

դիրքերում կանգնած առաջատար պետական կառույց է և իր ակտիվ

դերակատարությունն ունի իրավունքի  գերակայության երաշխավորման և մեր

երկրում օրենքի  իշխանության  հաստատման  խնդիրների լուծման գործում:

Անվիճելի է,  որ շեշտակիորեն աճել է դատախազության դերը ինչպես

պետականության  ամրապնդման և օրինականության հաստատման,  այնպես էլ

ժողովրդավարության զարգացման և իրավական կարգապահության

 կատարելագործման  գործում:

Այս բոլոր գործառույթներում իրենց ծանրակշիռ ավանդն ու դերն ունեն նաև

Լոռու մարզի դատախազները:

Կրկին շնորհավորելով մասնագիտական տոնի հոբելյանական ամյակի առթիվ,

Ձեզ  ցանկանում եմ քաջառողջություն,  տոկունություն, առավել նպատակային



 գործունեություն` ի նպաստ մեր երկրում օրինականության հետագա ամրապնդման,

ի շահ մեր ժողովրդի ապահով կյանքի, մեր Հայրենիքի ծաղկման ու առաջընթացի:


